Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы Аюулгүй байдал, гадаад бодлогын байнгын хорооны 2016 оны 7 дугаар сарын 29-ний өдөр /Баасан гараг/-ийн хуралдааны гар тэмдэглэл

Аюулгүй байдал, гадаад бодлогын байнгын хорооны дарга Ж.Энхбаяр ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 19 цаг 37 минутад Төрийн ордны “Их эзэн Чингис хаан танхим”-д эхлэв. 

Чөлөөтэй: Т.Аюурсайхан, О.Баасанхүү, Л.Болд, Д.Лүндээжанцан, Б.Наранхүү, Я.Санжмятав, О.Содбилэг, Г.Тэмүүлэн; 


Нэг. Тусгай хяналтын дэд хорооны бүрэлдэхүүнийг батлах тухай /үргэлжлэл/

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, референт С.Эрдэнэчимэг нар байлцав. 

Тусгай хяналтын дэд хорооны бүрэлдэхүүний тухай саналыг Байнгын хорооны дарга Ж.Энхбаяр танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: - Тусгай хяналтын дэд хорооны бүрэлдэхүүнд Улсын Их Хурлын гишүүн Сүхбаатарын Батболд, Гомбожавын Занданшатар, Дамдины Цогтбаатар, Ядамсүрэнгийн Санжмятав, Нямаагийн Энхболд нарыг оруулж батлах саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:

 0


Бүгд:


10

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Энхбаяр Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 3 минут үргэлжилж, 19 цаг 40 минутад өндөрлөв.

Тэмдэглэлтэй танилцсан: 


АЮУЛГҮЙ БАЙДАЛ, ГАДААД


БОДЛОГЫН БАЙНГЫН 


ХОРООНЫ ДАРГА





Ж.ЭНХБАЯР


Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
МОНГОЛ УЛСЫН ИХ ХУРЛЫН 

ДОЛОО ДАХЬ УДААГИЙН СОНГУУЛИАР БАЙГУУЛАГДСАН 

УЛСЫН ИХ ХУРЛЫН АНХДУГААР ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 

7 ДУГААР САРЫН 29-НИЙ ӨДӨР /БААСАН ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

 Хуралдаан 19 цаг 37 минутад эхлэв.

Ж.Энхбаяр: - Гишүүдийнхээ амгаланг айлтгая. Байнгын хорооны хурал дээр бас нэг тодорхой залруулга хийх шаардлага гарсан. Улсын Их Хурлын тухай хуулийн 27 дугаар зүйлийн 27.1.5 дахь заалт байгаа. Бүлэг, Байнгын хороо, дэд хороо бүрэлдэхүүний талаар Улсын Их Хурлын даргатай зөвшилцөх гэж заасан байгаа. Бид түрүүн Ардчилсан намын бүлэг Улсын Их Хурлын даргатай зөвшилцөөгүй байсан юм байна. Тэгээд бид нийт бүрэлдэхүүн 5 хүний бүрэлдэхүүн байх ёстой. Ардчилсан намаас 2 хүн нэр дэвшсэн байгаа юм байна. Ингээд бид Улсын Их Хурлын дарга Ардчилсан намын бүлгийн дарга Эрдэнэтэй зөвшилцсөний дагуу нэр дэвшсэн 2 хүнээсээ Улсын Их Хурлын дэд дарга Санжмятавыг Тусгай хяналтын дэд хороонд оруулж, Болд гишүүнийг нэрийг нь татахаар ингэж зөвшилцсөн байна. За, ингээд энэ асуудалтай холбоотойгоор асуулт асуух, үг хэлэх гишүүд байна уу? Алга байна. Тэгвэл санал хураалт явуулъя. 


Ингээд нэр Тусгай хяналтын дэд хорооны бүрэлдэхүүний нэрийг танилцуулъя. 


1. Сүхбаатарын Батболд


2. Гомбожавын Занданшатар


3. Дамдины Цогтбаатар


4. Нямаагийн Энхболд


5. Ядамсүрэнгийн Санжмятав гэсэн 5 хүн байна. Одоо санал хураалт явуулъя. Гишүүд идэвхтэй оролцоно уу.

Санал хураалтад 10 гишүүн оролцож, 100 хувийн саналаар дэмжигдлээ. 

Улсын Их Хурлын чуулганы нэгдсэн хуралдаанд Байнгын хорооны дарга санал, дүгнэлтийг танилцуулах ёстой юм байна. Гишүүддээ баярлалаа. Мэдээлэл өгөхөд нэгдсэн чуулганы дараа бид дэд хорооныхоо даргыг томилох ёстой. Чуулган тараад шууд энэ зааландаа цуглаад Тусгай хяналтын дэд хорооны даргын асуудлыг шийдвэрлэнэ ээ, гишүүд ээ. Тийм бөөнөөрөө цуглана. Байнгын хорооны гишүүд бүгд ирцгээ. За, баярлалаа. 

Хуралдаан 3 минут үргэлжилж, 19 цаг 40 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ




                              Ц.АЛТАН-ОД

